
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԱՊՐԻԼԻ 4-Ի N 479-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
 
Հիմք ընդունելով «Նորմատիվ իրավական ակտերի մասին» Հայաստանի Հանրապետության օրենքի 33-րդ և 34-րդ հոդվածների 1-ին մասերը՝ Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2024 թվականի ապրիլի 4-ի «Բռնության ենթարկված երեխայի՝ պաշտպանության կամ աջակցության նպատակով ուղղորդման կարգը, բռնության ենթարկված երեխային տրամադրվող աջակցության ձևերն ու տրամադրման կարգը սահմանելու մասին» N 479-Ն որոշման մեջ կատարել հետևյալ փոփոխությունները և լրացումները.
1) վերնագրում և Հավելված N1-ի վերնագրում «՝» կետադրական նշանը փոխարինել «ՀԱՅՏՆԱԲԵՐՄԱՆ ԵՎ ՀԱՄԱՊԱՏԱՍԽԱՆ ՄԱՐՄԻՆՆԵՐ» բառերով, իսկ «ՀԱՄԱՊԱՏԱՍԽԱՆ ՄԱՐՄԻՆՆԵՐ» բառերը փոխարինել «ՆՐԱ» բառով.
2) նախաբանում «իրավունքների» բառից հետո լրացնել «և երեխայի պաշտպանության համակարգի» բառերը, իսկ «9» թիվը փոխարինել «7» թվով.
3) 1-ին կետի 1-ին ենթակետում «՝» կետադրական նշանը փոխարինել «հայտնաբերման և համապատասխան մարմիններ» բառերով, իսկ «համապատասխան մարմիններ» բառերը փոխարինել «նրա» բառով.
4) Հավելված N1-ի 1-ին կետը շարադրել հետևյալ խմբագրությամբ՝
«1. Սույն կարգով սահմանվում են Հայաստանի Հանրապետությունում պետական և տեղական ինքնակառավարման մարմինների և դրանց կազմակերպությունների, այլ կազմակերպությունների փոխգործակցությունը` բռնության ենթարկված երեխայի հայտնաբերման և ուղղորդման գործընթացում:».
5) Հավելված N1-ի 1-ին կետից հետո լրացնել նոր 1.1-ին կետ հետևյալ բովանդակությամբ՝
«1.1. Բռնության ենթարկված երեխայի հայտնաբերումն ու ուղղորդումը ներառում է փոխկապակցված հետևյալ գործողությունները՝
1) բռնության ենթարկված երեխայի հայտնաբերում, ներառյալ՝ ահազանգով մեկնման դեպքում, 
2) բռնության ենթարկված երեխայի կարիքների գնահատում,
3) բռնության ենթարկված երեխայի կամ դեպքի մասին տեղեկության փոխանցում տեղեկատվական համակարգով, 
4) անհրաժեշտության դեպքում՝ բռնության ենթարկված երեխայի տեղափոխում խնամատար ընտանիքո կամ երեխայի և ընտանիքի աջակցության կենտրոն կամ ուղղորդում երեխաների խնամքի ցերեկային կենտրոն:». 
6) Հավելված N1-ի 2-րդ կետում «երեխայի» բառից հետո լրացնել «հայտնաբերման և» բառերը. 
7) Հավելված N1-ի 2-րդ կետի 4-րդ ենթակետում «իրավունքների» բառից առաջ լրացնել «, ներառյալ՝ բռնության ենթարկված երեխաների,» բառերը, ինչպես նաև «անհապաղ» բառից առաջ լրացնել «խնամատար ընտանիքում կամ երեխայի և ընտանիքի աջակցության կամ ցերեկային կենտրոն» բառերը.
8) Հավելված N1-ի 2-րդ կետի 8-րդ ենթակետում հանել «հասարակական» բառը, «աջակցում» բառը փոխարինել «համագործակցում» բառով, իսկ «աջակցություն են տրամադրում բռնության ենթարկված» բառերը փոխարինել «ծառայություն են մատուցում» բառերով.
9) Հավելված N1-ի 2-րդ կետից հետո լրացնել նոր 2.1-ին կետ հետևյալ բովանդակությամբ՝
«2.1. Սույն կարգի 2-րդ կետում նշված մարմինները կարող են, իսկ օրենսդրությամբ սահմանված դեպքերում՝ պարտավոր են ցուցաբերել նախաձեռնողականություն և հայտնաբերել երեխայի նկատմամբ բռնության դեպքերը, բռնության ենթարկված երեխային կամ նրա ընտանիքին:».
10) Հավելված N1-ի 3-րդ կետում «համագործակցությունը» բառից հետո լրացնել «, բացի «Երեխայի իրավունքների և երեխայի պաշտպանության համակարգի մասին» օրենքի 4-րդ հոդվածում նշված սկզբունքների, նաև» բառերը, իսկ 1-ին ենթակետն ուժը կորցրած ճանաչել.
11)  Հավելված N1-ի 1-ին գլխից հետո լրացնել նոր 1.1-ին գլուխ հետևյալ բովանդակությամբ՝
«1.1. ԲՌՆՈՒԹՅԱՆ ԵՆԹԱՐԿՎԱԾ ԵՐԵԽԱՅԻ ՀԱՅՏՆԱԲԵՐՈՒՄ

3.1. Բռնության ենթարկված երեխայի հայտնաբերումն իրականացնում են երեխայի հետ առնչվող պետական և տեղական ինքնակառավարման մարմինները, դրանց կազմակերպությունները և այն կազմակերպությունները, որոնք օրենսդրությանը համապատասխան ապահովում են երեխայի խնամքը, դաստիարակությունը, կրթությունը, բժշկական օգնության տրամադրումը և երեխայի այլ իրավունքների իրացումը կամ աջակցում են այդ իրավունքների իրացմանը, ինչպես նաև ֆիզիկական անձինք:
3.2. Բռնության ենթարկված երեխայի հայտնաբերումը ներառում է երեխայի նկատմամբ բռնության դեպքի հայտնաբերումը, դեպքի մանրամասների պարզումը, ինչպես նաև ոստիկանություն ուղղորդելը՝ պաշտպանության նպատակով, և ԽՀՄ ուղղորդելը՝ մասնագիտացված սոցիալական աշխատողի կողմից երեխայի կարիքների գնահատում կատարելու, ինչպես նաև պաշտպանության նպատակով: Բռնության ենթարկված երեխայի մասին տեղեկությունը փոխանցվում է ոստիկանություն և մասնագիտացված սոցիալական աշխատողին:
3.3. Բռնության դեպքի մասին տեղեկությունները ճշտում են ոստիկանության ծառայողն ու մասնագիտացված սոցիալական աշխատողը: Եթե այն ընտանիքում, որտեղ ենթադրաբար երեխայի նկատմամբ կատարվել է բռնություն, բնակվում են նաև այլ երեխաներ, ապա նրանցից յուրաքանչյուրի առնչությամբ իրականացվում է պաշտպանություն և կարիքների գնահատում:
3.4. Եթե երեխայի նկատմամբ կիրառվել է ընտանեկան և կենցաղային բռնություն, ապա երեխայից տեղեկություն ստանալու դեպքում նրա ծնողի ներկայությունը պարտադիր չէ, սակայն պարտադիր է սոցիալական աշխատողի կամ մանկական հոգեբանի մասնակցությունը՝ երեխայի տարիքին և հասունության մակարդակին համապատասխան նրա կարծիքը հաշվի առնելու և լսված լինելու իրավունքն իրացնելու՝ Հայաստանի Հանրապետության ընտանեկան օրենսգրքի 44-րդ հոդվածի և «Երեխայի իրավունքների և երեխայի պաշտպանության համակարգի մասին» օրենքի 14-րդ հոդվածի պահանջն ապահովելու համար:
3.5. Սույն կարգի 2-րդ կետի 2-րդ, 3-րդ, 5-8-րդ ենթակետերում նշված մարմինների կամ դրանց կազմակերպությունների ղեկավարները կամ օրենսդրությամբ սահմանված դեպքերում և կարգով՝ այլ պատասխանատու անձինք, երեխայի նկատմամբ բռնության դեպքի մասին տեղեկությունն անհապաղ, բայց ոչ ուշ, քան 12 ժամվա ընթացքում փոխանցում են ոստիկանությանը, եթե փոխանցման այլ ժամկետ այդ մարմինների կամ կազմակերպությունների համար նախատեսված չէ օրենքով: 
3.6. Եթե բռնության դեպքի մասին ոստիկանությանը տեղեկացնելուց հետո պարզվում է, որ մասնագիտացված սոցիալական աշխատողը տեղյակ չէ բռնության դեպքի մասին, ապա ոստիկանության ծառայողը բռնության դեպքի մասին տեղեկությունն անհապաղ, բայց ոչ ուշ, քան 3 ժամվա ընթացքում պետք է փոխանցի, իսկ հնարավորության դեպքում՝ նաև բռնության ենթարկված երեխային ուղղորդի մասնագիտացված սոցիալական աշխատողին:
3.7. Ոստիկանությունը երեխայի նկատմամբ բռնության մասին տեղեկության ընթացքը լուծում է՝ առաջնորդվելով օրենսդրությամբ, արձանագրում է երեխայի նկատմամբ բռնության դեպքը, իսկ տեղեկատվական համակարգի առկայության դեպքում՝ մուտքագրում է երեխայի նկատմամբ բռնության դեպքը տեղեկատվական համակարգ և կազմակերպում երեխայի ուղղորդումն աջակցության նպատակով:».
12) Հավելված N1-ի 2-րդ գլխի վերնագրում «ԴԵՊՔԻ» բառից առաջ լրացնել «ԲՌՆՈՒԹՅԱՆ» բառը, ինչպես նաև «ՀԱՍՏԱՏՈՒԹՅՈՒՆ» բառը փոխարինել «ԿԵՆՏՐՈՆ» բառով. 
13) Հավելված N1-ի 5-7-րդ կետերը շարադրել հետևյալ բովանդակությամբ՝ 
«5. Եթե երեխայի մասին տեղեկությունը ֆիզիկական կամ իրավաբանական անձանցից ներկայացվում է ԽՀՄ, ապա մասնագիտացված սոցիալական աշխատողն այդ տեղեկությունը ստանալուց հետո անհապաղ, բայց ոչ ուշ, քան մեկ աշխատանքային օրվա ընթացքում`
1) արձանագրում է բռնության փաստը, իրականացնում է երեխայի լավագույն շահերի կարիքների գնահատումը և տեղեկատվական համակարգում ձևավորում է երեխայի պաշտպանության պլան, 
2) տեղեկությունը փոխանցում է Միասնական սոցիալական ծառայության համապատասխան տարածքային կենտրոնին՝ ընտանիքի սոցիալական գնահատում իրականացնելու նպատակով,
3) բռնության դեպքի մասին տեղեկությունը փոխանցում է ոստիկանություն: 
6. Եթե բռնության դեպքի մասին տեղեկությունը ոստիկանությունը ստացել է այլ մարմիններից՝ ոչ աշխատանքային օրվա ընթացքում և առկա է երեխայի կյանքին և առողջությանը վտանգ սպառնացող իրավիճակ, ապա անհապաղ երեխային ուղղորդում է երեխայի և ընտանիքի աջակցության կենտրոն՝ տեղեկատվական համակարգի միջոցով դեպքի վերաբերյալ արձանագրությունը ծանուցելով երեխայի փաստացի գտնվելու վայրի ԽՀՄ-ի մասնագիտացված սոցիալական աշխատողին ու երեխայի և ընտանիքի աջակցության կենտրոնին, որը երեխային ընդունում է՝ հիմք ընդունելով համապատասխան արձանագրությունը։ 
7․ Սույն հավելվածի 6-րդ կետում նշված դեպքերում երեխայի և ընտանիքի աջակցության կենտրոնում երեխայի տեղավորմանը հաջորդող աշխատանքային օրը երեխայի փաստացի գտնվելու վայրի ԽՀՄ-ի մասնագիտացված սոցիալական աշխատողը տեղեկատվական համակարգում ձևավորում է երեխայի անձնական գործը՝ այն հասանելի դարձնելով երեխայի և ընտանիքի աջակցության կենտրոնին՝ երեխայի պաշտպանության պլանի կազմման և երեխայի լավագույն շահերից բխող հետագա գործողությունների իրականացման նպատակով։». 
14) Հավելված N1-ի 10-րդ կետում «տեղափոխվում է» բառից հետո լրացնել «երեխայի և աջակցության» բառերը, ինչպես նաև հանել «Հայաստանի Հանրապետության» բառերը.
15) Հավելված N1-ի 11-րդ կետում «Կենտրոն» բառը փոխարինել «Երեխայի և ընտանիքի աջակցության կենտրոն» բառերով, «գնահատում է» բառից հետո լրացնել «այդ» բառը, իսկ «կենտրոնի» և «կենտրոնին» բառերից առաջ լրացնել «երեխայի և ընտանիքի աջակցության» բառերը. 
16) Հավելված N1-ի 12-րդ կետում «հաստատություն» և «հաստատությունում» բառերը փոխարինել համապատասխանաբար «կենտրոն» և «կենտրոնում» բառերով, իսկ «կենտրոն» բառից առաջ լրացնել «երեխայի և ընտանիքի աջակցության» բառերը. 
17) Հավելված N1-ի 13-րդ կետում «շահին» բառը փոխարինել «շահերին» բառով. 
18) Հավելված N1-ի 13-րդ կետից հետո լրացնել նոր 13.1-ին և 13.2-րդ կետեր հետևյալ բովանդակությամբ՝ 
«13.1. Երեխայի նկատմամբ բռնության դեպքում այդ երեխայի ընտանիքում այլ երեխաների առկայության դեպքում ԽՀՄ-ն գնահատում է այդ երեխաների կարիքները և բռնության կամ այլ վտանգների հայտնաբերման դեպքում իրականացնում այդ երեխաների պաշտպանություն:
13.2. Եթե երեխայի կարիքների գնահատման դեպքոևմ հայտնաբերվում է Հայաստանի Հանրապետության ընտանեկան օրենսգրքի 59-րդ հոդվածի 1-ին կամ 2-րդ մասերով նախատեսված հիմքերից մեկը, ապա ԽՀՄ-ն դիմում է դատարան այդ երեխայի ծնողին ծնողական իրավունքներից զրկելու համար:».
19) Հավելված N1-ի 17-րդ կետը շարադրել հետևյալ խմբագրությամբ՝
«17. Բռնության ենթարկված երեխայի կարիքների գնահատումն իրականացնում է երեխայի գտնվելու վայրի Միասնական սոցիալական ծառայության տարածքային կենտրոնը՝ համագործակցելով երեխայի գտնվելու վայրի ԽՀՄ-ի հետ՝ ապահովելով կյանքի դժվարին իրավիճակում հայտնված երեխային սոցիալական աջակցության տրամադրումը: ԽՀՄ-ներն իրենց վերապահված լիազորությունների իրականացման ընթացքում, ելնելով երեխայի լավագույն շահերից, համագործակցում են երեխայի և ընտանիքի աջակցության կենտրոնների կամ խնամատար ընտանիքի, խնամակալի կամ հոգաբարձուի հետ՝ երեխայի՝ անվտանգ միջավայրում ապրելու և զարգանալու իրավունքն ապահովելու համար: Այն դեպքերում, երբ երեխայի լավագույն շահերը պահանջում է նրա հրատապ մեկուսացում, երեխան անմիջապես տեղափոխվում է երեխայի և ընտանիքի աջակցության կենտրոն: Երեխայի և ընտանիքի աջակցության կենտրոն տեղափոխումը կազմակերպում է ԽՀՄ-ը՝ իր միջոցներով, ըստ անհրաժեշտության՝ ոստիկանության ծառայողի ուղեկցությամբ:». 
20) Հավելված N2-ի 2-րդ կետի 2-րդ ենթակետում «վերականգնողական» բառը փոխարինել «սոցիալ-վերականգնողական» բառով. 
21) Հավելված N2-ի 2-րդ կետի 3-րդ ենթակետում «հաստատությունում ծառայություններ տրամադրելը» բառերը փոխարինել «կենտրոնում խնամքի կազմակերպումը» բառերով. 
22) Հավելված N2-ի 2-րդ կետի 5-րդ ենթակետում «իրավական» բառը փոխարինել «իրավաբանական» բառով. 
23) Հավելված N2-ի 2-րդ կետի 8-րդ ենթակետում «:» կետադրական նշանը փոխարինել «.» կետադրական նշանով, և 8-րդ ենթակետից հետո լրացնել նոր 9-րդ կետ հետևյալ բովանդակությամբ՝ «9) բնաիրային օգնությունը:». 
24) [bookmark: _Hlk226216775]Հավելված N2-ի 4-րդ կետի առաջին նախադասությունում «Վերականգնողական» բառը փոխարինել «Սոցիալ-վերականգնողական» բառով, իսկ երկրորդ նախադասությունը շարադրել հետևյալ խմբագրությամբ՝ «Սոցիալ-վերականգնողական օգնությունն ուղղված է «Սոցիալական աջակցության մասին» օրենքի 22-րդ հոդվածի 2-րդ մասով նախատեսված պահանջների ապահովմանը». 
25) Հավելված N2-ի 5-րդ կետում «հաստատությունում ծառայություններ տրամադրելը» բառերը փոխարինել «կենտրոնում խնամքի կազմակերպումը» բառերով. 
26) Հավելված N2-ի 7-րդ կետում «Իրավական» բառը փոխարինել «Իրավաբանական» բառերով. 
27) Հավելված N2-ի 10-րդ կետից հետո լրացնել նոր 10.1-ին կետ հետևյալ բովանդակությամբ՝
«10.1. Բնաիրային օգնությունը բռնության ենթարկված երեխայի հիմնական պահանջմունքները բավարարելու նպատակով նրան տրամադրվող օգնությունն է՝ ճաշարանի կողմից սննդի կազմակերպման, մթերքի, հագուստի, կոշիկի, հիգիենայի միջոցների, երեխաների խնամքի պարագաների, առաջին անհրաժեշտության կենցաղային այլ ապրանքների, դեղերի տրամադրման կամ օրենսդրությամբ նախատեսված այլ ձևերով։». 
28) Հավելված N3-ի 3-րդ կետում «կամ ցերեկային հաստատություններ» բառերը փոխարինել «հաստատություն կամ ցերեկային կենտրոն» բառերով. 
29) [bookmark: _Hlk213920596]Հավելված N3-ի 5-րդ կետում «հաստատությունում» բառից հետո լրացնել «կամ կենտրոններում» բառերով, իսկ «2015 թվականի սեպտեմբերի 25-ի N 1112-Ն» բառերը փոխարինել «2025 թվականի նոյեմբերի 14-ի N 1613-Ն» բառերով։
2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը: 


Հայաստանի Հանրապետության
վարչապետ                                                                                                                   Ն. Փաշինյան
 
 




